
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՍՅՈՒՆԻՔԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ ֆինանսների նախարարություն

	08.07.2022թ.

	
	N 01/8-1/12352-2022

	Ձեր 07.07.2022թ. N 02/16.4/21794-2022 գրությամբ ներկայացված «Հայաստանի Հանրապետության 2022 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ և լրացումներ կատարելու մասին» որոշման նախագծի վերաբերյալ, որով առաջարկվում է 1212 «Տարածքային զարգացում» ծրագրի 12022 «Առաջնահերթ և հրատապ լուծում պահանջող հիմնախնդիրների լուծում» միջոցառման գծով ՀՀ Սյունիքի մարզի զարգացման և ներդրման հիմնադրամին (այսուհետ` Հիմնադրամ) հատկացնել 1.4 մլրդ դրամ, հայտնում ենք հետևյալը. 
1. Նախագծին կից տեղեկանքի համաձայն պահանջվող գումարից 241.7 մլն դրամը նախատեսվում է ուղղել պարտքերի մարմանը, 1,027.3 մլն դրամը նոր աշխատանքների իրականացմանը (որից 148.9 մլն դրամը՝ պաշտպանության և ոստիկանության բնագավառի աշխատանքների) և 130.9 մլն դրամը՝ չպլանավորված հրատապ խնդիրների իրականացմանը: Սակայն չեն ներկայացվել նշված պարտավորությունների հիմնավորումները (Հիմնադրամի հաշվետվություններ և այլ տեղեկատվություն) և առաջարկվող աշխատանքները համապատասխան ուժային մարմինների և Սյունիքի մարզպետարանի գծով բյուջետային հատկացումների շրջանակներում (թեկուզև հրատապության հիմքով) կատարելու փոխարեն Հիմնադրամի միջոցով կատարելու հիմնավորումները (օր. «Հատուկ կորպուսի կարիքներ»՝ 100 մլն դրամ, «Ոստիկանության 2 մեքենա»՝ 20 մլն դրամ, «ՊԵԿ 1 մեքենա»՝ 9 մլն դրամ, Ոստիկանության մարզային վարչության շենքի կահավորում»՝ 8.9 մլն դրամ ծախսերի մասով), ինչպես նաև ներկայացված են ծախսեր, որոնց բովանդակությունը ծախսի ձևակերպումից ակնհայտ չէ («Հողերի փոխհատուցում զորամաս» և «Հողերի փոխհատուցում անօգտագործելի»): Բացի այդ հիմնավոր չէ 2 շարժական սպանդանոցների արժեքի 50 տոկոսի փոխհատուցման (25 մլն դրամ) ծախսը: 
Ելնելով վերոգրյալից, առաջարկում ենք.
ա/ նախագծից հանել ուժային և այլ մարմիններին առնչվող 162.9 մլն դրամի ծախսերը՝ վերջիններիս իրականացումը դիտարկելով ոլորտային գերատեսչությունների ներքո իրականացվող ծախսային քաղաքականությունների շրջանակներում, ինչպես նաև չպլանավորված հրատապ խնդիրների համար նախատեսված 130.9 մլն դրամը՝ դրանց անդրադառնալով համապատասխան ծախսային ուղղությունների առկայության պարագայում, 
բ/ ներկայացնել մյուս ծախսերի նպատակահարմարության, առաջնահերթության, հրատապության հիմնավորումները (ներառյալ աջակցության այլընտրանքների բացառումը) և գումարների չափերի գնագոյացման սկզբունքներն ու հաշվարկ-հիմնավորումները, ինչպես նաև պարքերի վերաբերյալ տեղեկատվությունը:
[bookmark: _GoBack]գ/ ներկայացնել գումարը մարզպետարանի միջոցով կոնկրետ ստացողին և հստակ նպատակին ուղղելու փոխարեն Հիմնադրամի միջոցով հատկացնելու նպատակա-հարմարության և արդյունավետության, այդ թվում՝ հսկողություն իրականացնելու հնարավորության, ինչպես նաև բացառիկության առումով հիմնավորումները (հակառակ պարագայում Սյունիքի մարզպետարանի կողմից դրամաշնորհի տրամադրումը պետք է իրականացվի ՀՀ կառավարության 24.12.2003թ. N 1937-Ն որոշմամբ հաստատված կարգով կազմակերպված մրցույթի եղանակով, հետևաբար անհրաժեշտություն կառաջանա նախագծի 3-րդ հավելվածում «ՀՀ Սյունիքի մարզի զարգացման և ներդրման հիմնադրամ» արտահայտությունը փոխարինել «Մրցույթով ընտրված կազմակերպություն» արտահայտությամբ),
դ/ վերանայել նախագծով առաջարկվող գումարի հատկացման եռամսյակային բաշխումը և ամբողջ գումարը 1-ին կիսամյակում նախատեսելու փոխարեն բաշխել համապատասխան եռամսյակներով՝ ըստ կարիքների գնահատման,
ե/ նախագծի ոչ ֆինանսական ցուցանիշների մասով 4-րդ և 5-րդ հավելվածներում ներառել այնպիսի արդյունքի չափորոշիչներ, որոնց ձևակերպումները ակնառու կդարձնեն կատարվող ծախսերի հասցեականությունը: 

